
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
পেটুক বালক রসগোৱা দেখিলে তাহার মুখে। যেমন লালা ঝরে, গর্ভিণী তেঁতুল দেখিলে তাহার জিহ্বায় যেমন জল আইসে, তীব্ৰ তৃষ্ণার্ত ব্যক্তি বরফ দেখিলে যেমন তারাতে অধীর হইয়া উঠে, বহুমূল্য মণি দেখিলে তঙ্কর যেমন আকুল হইয়া পড়ে, আমাদের অভিরাম স্বামী মহাশয়ও তেমনি নবযুবতী অতুল ৰূপবতী নির্মল রসাবতী শ্ৰীমতি ৱায়-নন্দিনীকে দেখিয়া একেবারে ভিজিয়া গালিয়া গেলেন। পাষণ্ডের পাপলিন্সা যেন ফেনাইয়া ফুলিয়া উঠিল। শিষ্য এবং গুরু উভয়ে যুগপৎ রায়-নন্দিনীর জন্য দিবস-যামিনী চিন্তা করিতে লাগিল। হেমদার কু-মতলব স্বর্ণ বেশ বুঝিতে পারিয়াছিল, কিন্তু অভিরাম স্বামীর “মনের বাসনা।” স্বণ দূরে থাকুক, হেমন্দাও বুঝিতে পারে নাই। বলা বাহুল্য, শিষ্য অপেক্ষা গুরু চিবুদিনই পাকা থাকে। সুতরাং এখানেই বা তাহার ব্যতিক্রম হইবে কেন?
হেমন্দা কয়েক দিনেই বুঝিতে পারিল যে, স্বর্ণকে দূষিত করা সহজ নহে। স্বর্ণ প্রথম প্রথম পূর্বের ন্যায় ভাই-বােন ভাবে তাহার পাশে বসিত, কিন্তু পরে আর তাহার পাশে বসা দূরে থাকুক, তাহার সম্মুখেও বাহির হইত না। এমন কি, তাহাকে দাদা বলিয়া সম্বোধন করাও পরিত্যাগ করিল। স্বর্ণ এক্ষণে মহররমের
দিন গণিতে লাগিল। কারণ মহররমের পরের দিবসই তাহাকে পিত্ৰালয়ে লইবার জন্য লোক আসিবে।
যত শীঘ্ৰ হেমন্দার কলুষদৃষ্টি ও ঘূণত সঙ্কল্প-দুষ্ট বাটি হইতে নির্গত হইতে পারে ততই মঙ্গল! কয়েক দিবসের মধ্যেই স্বর্ণ যেন বড়ই স্মৃতিহীনতা বোধ করিতে লাগিল। ঈসা খাঁর পত্ৰ পাইয়া স্বর্ণ অনেকটা প্ৰফুল্প ও আনন্দিত হইয়াছিল। কিন্তু পাপাত্মা হেমন্দাকান্তেৱ ঘূণিত ব্যবহারে বড়ই অসুখ বােধ করিতে লাগিল। একবার তাহার মামীর কাছে হেমন্দার ঘূণিত সংকল্প ও পাপপ্রস্তাবের কথা বলিয়া দিবার জন্য ইচ্ছা করিত; কিন্তু তাহাতে বিপরীত ফল ফলিতে পারে এবং তাহার নামেও হেমন্দা মিথ্যা কুৎসা আরোপ করিয়া বিষম কলঙ্ক সৃষ্টি করিতে পারে, এই আশঙ্কায় তাহা হইতে নিবৃত্ত হইল। ভাবিল, আর তিনটা দিন কাটিয়া গেলেই রক্ষা পাই । হেমন্দাও স্বৰ্ণময়ীর পিত্ৰালয়ে যাইবার দিন আসন্ন দেখিয়া অস্থির হইয়া উঠিল। সে এবং তাহার গুরুদেব যত প্রকার তন্ত্রমন্ত্র এবং ছিটেফোটা জানিত, তাহার কোনটিই বাকি রাখিল না। গুরুদেব অভিরাম স্বামী হেমন্দার প্রতি গভীর সহানুভূতি দেখাইতে লাগিল। অভিরাম স্বামী নিজে স্বর্ণময়ীর যৌবনে মুগ্ধচিত্ত না হইলে এরূপ ভয়ানক এবং নিতান্ত জঘন্য DTB gBY DBDB BBBSKBB BDDDDB DDBBDB DDD DDSSDBD BDB জানিত যে, হেমন্দার ভাগ্যে শিকা ছিড়িলে সে নিজেও দুগ্ধভাগেও জিহবা লেহুন করিবার সুবিধা পাইবে ।
দিন চলিয়া যাইতেছে—স্বৰ্ণময়ী হস্তচু্যুত হইতে চলিল দেখিয়া গুরুদেবও

		 এই পাতা শেষ সম্পাদিত হয়েছে ০৬:১৯টার সময়, ২ আগস্ট ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

